
Aннoтaция: Yшбy мaқoлaдa 2СБ-10 pyсyмли пaхтaни қypитиш бapaбaнигa ичигa қypитиш 

aгeнтини биp қисмини тeшикли қyвyp opқaли paдиaл киpитиш yсyлини қўллаб 
такомиллаштирилган барабанли қуритгичини пахта тозалаш корхонасининг иш шароитида 
амалдаги 2СБ-10 русумли барабанли қуритгичи билан қиёсий синовлари натижалари 
келтирилган.  

Кaлит сўзлap: радиал, пахта тозалаш, барабанли қуритгич, қиёсий, синов, харорат, 
намликни олиш, корхона, цех. 

 
Жаҳон тажрибасида пахтани дастлабки ишлашнинг техника ва технологиясини 
такомиллаштириш бўйича кенг миқёсда илмий-тадқиқот ишлари олиб борилмоқда. Ушбу 
соҳада, жумладан пахтани қуритишнинг самарали технологияларини ишлаб чиқиш ва 
ускуналарини яратиш вазифалари қўйилмоқда. Ишлаб чиқаришнинг ҳар бир босқичида 
махсулот сифати ва миқдорига салбий таъсир кўрсатувчи омилларни аниқлаш ва уларни 
бартараф қилувчи техникавий ечимларини, пахтани қуритиш технологик жараёнида унинг 
дастлабки сифат кўрсаткичларини сақлаб қолишни, энергия сарфини камайтириш имконини 
берадиган, махсулот сифатини бошқара оладиган технологияларни ишлаб чиқиш, ишлаш 
режимлари ва кўрсаткичларини оптималлаштириш йўналишида илмий тадқиқот олиб бориш 
муҳим аҳамият касб этмоқда. 
Жахонда етиштирилган пахтани териб пахта тозалаш корхоналарига топшириш асосан куз 
фаслига тўғри келади. Бу даврда ёғингарчилик кунлари кўпроқ бўлишини хисобга олсак 
пахтанинг таркибида талаб қилинадиган миқдордан кўпроқ намлик бўлади. Шу сабабли 
етиштирилган пахтани дастлабки ишлаш жараёнини сифатли амалга ошириш учун пахтани 
қуритиш тизимига иш сифати юқори ҳамда энергия-ресурстежамкор техника воситалари ва 
қурилмаларини амалиётга жорий этишни тақозо этади. 
Тажрибалар ўтказиш жараёнида барабанли қуритгичининг барқарор ишлаш режими ўрнатилган 
вақтда таклиф этилган қуритиш агентини бир қисмини тешикли қувур орқали барабан ичига 
радиал киритиш усулини барабан хажмини пахта билан тўлдиришга таъсирини ўрганиш бўйича 
экспериментал ишлар олиб борилди 
Ўтказилган илмий тадқиқот натижаларидан аниқландики, бир хил миқдор ва хароратдаги 
қуритиш агентини барабанли қуритгич ичига тешикли қувур орқали радиал киритиб 
берилганида барабан ичига қуритиш агентини амалдаги киритиб бериш усулига нисбатан 
тахминан икки баробар қуритилаётган пахтадан намликни олиш самарадорлигига эришиш 
мумкин экан. Бунга асосий сабаб, барабан ичига қуритиш агентини тешикли қувур орқали 
радиал киритиб берилганида, биринчидан қуритиш агентининг харорати ва тезлигини кескин 
тушиб кетмаслиги таъминланади, иккинчидан барабаннинг ички юзасидан юқорига кўтарилиб, 
тўкилаётган титилган пахта юзасига юқори тезлик ва хароратдаги қуритиш агентини етказиб 

 
1 т.ф.н., Тoшкeнт тўқимaчилик вa eнгил сaнoaт инститyти 

берилади. Натижада қуритиш агентининг миқдори ва хароратини оширмасдан туриб, уни 
қуритиш барабани ичига тешикли қувур орқали радиал киритиб берилишида пахтадан 
намликни олиш самарадорлигини ошишига эришиш мумкин экан [1, 2, 3].  
2СБ-10 барабанли пахта қуритгичини пахтани барабанли қуритгичига қуритиш агентини радиал 
киритиш усулини қўллаб технологик жараёнини такомиллаштирилган намунасини пахта 
тозалаш корхонасини пахтани қуритиш тозалаш цехи шароитидаги синовлари АПК Чиноз 
МЧЖ пахта тўқимачилик кластерига қарашли пахта тозалаш корхонасида ўтказилди. 
Синов объекти сифатида АПК Чиноз МЧЖ пахта тўқимачилик кластерига қарашли пахта 
тозалаш корхонаси пахтани қуритиш ва тозалаш цехида ўрнатилган 2СБ-10 барабанли пахта 
қуритгичини пахтани барабанли қуритгичига қуритиш агентини радиал киритиш усулини 
қўллаб технологик жараёнини такомиллаштирилган намунасини тажриба нусхаси қаралган. 
Тажрибаларни амалдаги 2СБ-10 барабанли қуритгичига таққослаб ўрганиш мақсадида аввал 
бир хил шароитда, бир хил сифат кўрсаткичларига эга пахта хом ашёсида ва бир хил иш 
унумдорликларида ўтказилди. Таклиф этилган 2СБ-10 барабанли пахта қуритгичини 
такомиллаштирилган намунасида тажрибаларини ўтказиш вақтида С-6524 селекцион навли 
пахтанинг 2-саноат навидан териб жамғарилган хом ашёси дастлабки ишланди. 
Пахта хом ашёсининг дастлабки намлиги 12,8 % ни, ифлослиги эса 7,2 % ни ташкил этди. 
Тажрибаларни ўтказиш вақтида иш унумдорлиги 9000 кг/соатни ташкил этди. Тажрибаларни 
ўтказиш вақтида пахта хом ашёсидан намликни олиш миқдори аниқланди, бунинг учун пахтани 
қуритишдан аввалги ва қуритишдан кейинги намлик кўрсаткичлари пахта тозалаш 
корхонасининг лабораторияси шароитида олинган пахта намуналарини таҳлил қилиш йўли 
билан ўрганилди. Тажрибаларни ўтказиш вақтида амалдаги ва ишлаб чиқилган пахта 
қуритгичларига узатиладиган қуритиш агентининг миқдори ўзгармас 18000 м3/соат атрофида 
бўлиши назорат қилинди. Қуритиш агентининг харорати хам хар иккала вариант учун бир хил, 
лекин учта вариантда, яъни 1300С, 1500С ва 1700С га тенг бўлиши таъминланди. Таққослаш 
тажрибалари натижалари 1-жадвалда келтирилган 

1-жадвал Барабан ичига қуритиш агентини радиал қиритиш усули қўлланилиши 
таъминланган пахта қуритгичини амалдаги барабанли қуритгичига нисбатан қиёсий 

тажрибалари натижалари 

 
Барабан ичига киритиб 
бериладиган қуритиш 

агентининг харорати, 00 град 

Пахта хом ашёсидан намликни олиш миқдори, фоиз 
(пахтани қуритиш самарадорлиги) 

Амалдаги 2СБ-10 
барабанли қуритгичи 

Ишлаб чиқилган 
такомиллаштирилган 
барабанли қуритгич 

 
130 

1,4 
1,8 
1,6 

3,1 
3,6 
2,8 

ўртача 1,6 3,16 

 
150 

1,8 
1,8 
1,9 

3,8 
3,5 
4,0 

ўртача 1,83 3,76 

 
170 

2,1 
2,0 
2,3 

4,9 
4,6 
4,8 

ўртача 2,13 4,76 
 

Ўтказилган таққослаш синови тажриба натижаларидан хулоса қилиш мумкинки (1-жадвал), 
2СБ-10 барабанли пахта қуритгичини пахтани барабанли қуритгичига қуритиш агентини радиал 
киритиш усулини қўллаб технологик жараёнини такомиллаштирилган намунасида амалдаги 

2СБ-10 га нисбатан қуритиш агентидан фойдаланиш самарасини ошиши эвазига қуритилаётган 
пахтадан олинадиган намлик миқдори камида 1,5-2,0 % га ошишига эришилди. Бу натижаларни 
олишга ишлаб чиқилган барабанли қуритгичига қуритиш агентини радиал киритиш усулини 
қўллаб технологик жараёнини такомиллаштириш орқали эришилди. 2СБ-10 пахта қуритгичи 
барабани ичига умумий қуритиш агентининг 30 % миқдорини барабанни ичига радиал киритиб 
берилишида ушбу юқоридаги натижалар олинди. Пахтани қуритиш самарадорлигини 
ошганлиги эвазига ишлаб чиқилган барабанли қуритгичига қуритиш агентини радиал киритиш 
усулини қўллаб технологик жараёнини такомиллаштирилган 2СБ-10 қуритгичида қуритилган 
пахтани намлиги уни тозалашдан аввалги намлигини амалдаги регламент талабларига жавоб 
беришини таъминлади ва пахтани қуритиш режимини оптимал ростлаш орқали пахтадан 
олинадиган тола таркибидаги ифлос аралашмаларнинг вазний улушини амалдаги технологияга 
нисбатан камайишига эришилди. Яъни, қуритиш агентини барабан ичига радиал киритиш 
усули билан такомиллаштирилган 2СБ-10 қуритгичини пахта тозалаш корхонасига жорий 
этилишида амалдаги қуритгичга нисбатан пахтадан намликни олиш 1,5-2,0 % га ошганлиги 
сабабли, ишлаб чиқаришга узатилаётган пахта хомашёсини амалдаги технологияга нисбатан 
тозаланиши сифати яхшиланишига эришилди, бу эса олинадиган толадаги ифлос 
аралашмаларнинг вазний улушини 0,1-0,3 % га камайтиришни таъминлайди.  
Хулоса. Ўтказилган илмий тадқиқот ишлари натижасида 2СБ-10 барабанли пахта қуритгичини 
пахтани барабанли қуритгичига қуритиш агентини радиал киритиш усулини қўллаб технологик 
жараёнини такомиллаштирилган намунасини тажриба нусхаси тайёрланди ва АПК Чиноз МЧЖ 
пахта тўқимачилик кластерига қарашли пахта тозалаш корхонаси пахтани қуритиш ва тозалаш 
цехига жорий қилинди. 
Пахта тозалаш корхонасининг ишлаб чиқариш шароитида ўтказилган таққослаш синови 
тажриба натижаларига асосан 2СБ-10 барабанли пахта қуритгичини пахтани барабанли 
қуритгичига қуритиш агентини радиал киритиш усулини қўллаб технологик жараёнини 
такомиллаштирилган намунасида амалдаги 2СБ-10 га нисбатан қуритиш агентидан 
фойдаланиш самарасини ошиши эвазига қуритилаётган пахтадан олинадиган намлик миқдори 
камида 1,5-2,0 % га ошишига эришилди.  
Тавсия этилган қуритиш агентини барабан ичига радиал киритиш усули билан 
такомиллаштирилган 2СБ-10 қуритгичини пахта тозалаш корхоналарини пахта хом ашёсини 
қуритиш ускуналари тизимига жорий этишдан олинадиган йиллик иқтисодий самара амалдаги 
технологияга нисбатан олинадиган толадаги ифлос аралашмаларнинг вазний улушини 0,1-0,3 % 
га камайтиришни таъминлаши хисобига 288,3 млн. сўмни ташкил этади. 

